Advertencia: sea alerta riba noticianan falso y
cryptoscams.

Servicio di Seguridad di Aruba (VDA) ta sefiala un crecimento den publicacion di
noticianan falso y materialnan di deepfake riba medionan social na Aruba.
Informacionnan falso por engafa cuidadanonan pa haci inversionnan den plataformanan
crypto fraudulento, cu por hiba nan na perdida financiero serio.

Con pa reconoce noticianan falso y e asina yama deepfakes:

2.

Verifica e fuente di informacion: Controla semper for di unda e informacion ta bin.
Corda: un solo fuente no ta tur fuente. Busca pa haya confirmacion di e
informacion for di mas y/ of otro fuentenan di informacion confiabel, prome cu bo
confia of comparti e informacion.

Analisa e calidad visual y auditivo: Deepfakes, di manera fini, por contene
detayenan incorecto, manera ta movecionnan no natural of sincronisacion di audio
cu no ta cuadra. Paga tino riba e detayenan aki pa bo por detecta posibel
manipulacion.

Compara cu canalnan oficial: Controla si otro organisacion di noticia renombra of
instancianan oficial tambe a publica e noticia of informacion. Si esey no ta e caso,
e ora e informacion posibelmente no ta uno confiabel.

Haci uzo di instrumentonan di ayudo tecnico: Haci uso di reverse image search'y
otro instrumentonan di verificacion pa controla e autenticidad di e imagennan y di
e videonan.




5. Tene cuidou cu peticion pa inversion no solicita: Esnan cu ta comete fraude hopi
biaha ta acerca victimanan potencial cu posibilidadnan di inversion atractivo. Sea
cuidadoso y haci bo investigacion profundo prome cu bo tuma bo decision
financiero.

BY THE PRIME MINISTER EVELYN WEVER-CROES, ARUBAN RESIDENTS
WILL START RECEIVING INCOME FROM TAXES

HOW TO START EARNING WITH PRIMEAURORA :

Withdraw your profit to any card or keep funds in your account fo earn even more.

cLIcK oN YOUR AGE To GET Important information: According to the his Prime Minister Evelyn Waver-Croes, there are about

800 free places left on the platform. Even if you haven't decided yet whether you want to receive

GovERN M ENT coM PENsATIoN compensation from the state in the amount of 6500 Aruban florin, we strongly recommend that you
fill out the registration form to reserve an account for yourself.

Consehonan:

e Proteha bo datonan personal: no comparti informacion sensitivo cu personanan
desconoci of cu organisacionnan no confiabel.

e Denuncia accionnan sospechoso: Si bo topa noticianan falso, deepfakes of posibel
scams, denuncia esaki cerca autoridadnan, na e manehadonan di e Plataforma of
na e lina di tip di VDA 11911 y/ of KPA 11141 .

e Keda informa bo mes: Sigui e campananan informativo y programanan
educacional tocente seguridad digital y di reconocimento di menazanan online.

e VDA ta keda esforsa su mes pa proteccion di seguridad nacional y ta haci un
yamada na tur ciudadano pa ta alerta, critico y cuidadoso na momento di trata cu
informacion online. Pa mas informacion, bishita nos website: www.vda.aw



http://www.vda.aw/

